
  ei kvinne, to menn


  du kjenner historia


  vel, her kjem ho igjen


  ei kvinne, to menn


  du kjenner historia


  vel, her er ho igjen


  Ein dag i livet til nyttårsbarn (22 timar): Skrike. Sove. Ete. Sove. NRK. Sove. NTB. Ete. Sove. TV 2. Drite. Bade. Skrike.

  Sove. Ete. Sove.


  I drømmen siglar jente (2 md.) ned floder av morsmjølk, babycall slått på, fjell av hekla ull, månen ein diger pupp.

  Så ser ho fossefallet.


  Nokon har strødd eit lag melis i gata.

  Litt ut på dagen kan ein sjå

  fotspora til leikande jenter (3).

  Ingen djupe tankar, bare litt lykke.


  Dei har ikkje henta gut (3) i barnehagen på eit par veker. Sant å seie,

  han søler, rotar, grin. Sant å seie,

  han er ikkje det dei drømte om.


  Beina hennar er fulle av skrubbsår og sebraplaster. Munnen hennar er ein lykkelig stad, alltid open for is.

  Jente (3) er årets lysaste dag.


  – Du er henta! ropar dei til Spiderman (4). Karnevalet har tatt alle superkreftene.

  Heime vil Spiderman ha Nugatti-skive og

  sjå Sauen Shaun.

